
Hamd ü Senâ

Hamd ü senâ ol Hudâ’ya etdi in’âm ü ihsân
Zâhir ü bâtını tezyin eyledi verdi îmân

Pes salât ile selâmı edelim ol zâta kim
Ol şerîat yollarıyla etdi İslam’ı ayân

Çâr-yâri hazret-i Bû bekr-i Sıddîk imâm
Sıdkıla mahbûb-ı Mevlâ oldu hem sâhib-îkân

Hazret-i Fârûk-ı Ekber ol velîler serveri
Adl ile İslâm’ı ihyâ dîni hem etdi i’lân

Hazret-i Osmân-ı Zinnûreyn ol sâhib-hayâ
Oldu hüsn-i hulk ile makbûl-i Hak hem ins ü cân

Şâh-ı merdân Hazret-i Haydar Aliyyü’l - Murtezâ
Dîn için küffâr önünde eyledi ifnâ-yı cân

Sûzi kemter sâilindir kapına geldi bugün
Lutf u ihsân u mürüvvet eylemekdir sana şân


